
〈望吾旗麾而進𥘵而止軍中徃徃𥨸笑賊大至俄鐵騎五十涉無定河永能人進前曰此羗人饑鷂子騎過河得平地其鋒不可當乗其未渡擊之〉

〈可使鐵馬若使之畢濟我師殆矣禧又不聴已而鐵騎過河衝踐王呼陣遂動賊以大兵乘之珍等大敗奔歸城中者三百人禧四顧不知所爲即〉

〈團賊以守賊分兵圍之厚數重乙亥游騎掠米脂括退保綏德州賊知王師兵援困盡銳来攻城中將士晝夜戰無不流血永能歎曰事至於此必〉

〈無幸矣因拄弓於堞絶脛而死三軍皆立被圍數日乏水以至裂馬糞而飲會天微雨將士露立以衣承焉吮之而止渴稍稍殺役夫啖之禧令土〉

〈工鑿數井始有浸潤士卒渴甚争急至者斬之不能止尸蔽井傍有至投于井中飲者踰刻而填塞其渴如此凡八日賊遣使呼城上講和諸將来〉

〈結盟意欲詐曲珍斬之禧等遣吕文思應命文思至賊所賊令坐吕致于地曰爾乃小將不可議約當令曲太尉来吕文思乃還禧以珍緫軍政不〉

〈可遣景思誼自請行禧曰爾小將不可思誼曰今事已急倘能以口舌說之使緩攻以侍外援不亦可乎。苟能活數萬人之命豈顧一身邪迺入賊〉

〈中賊見之曰若還蘭會未脂即當解去思誼曰此係朝廷非邉臣所得專賊知無益度珍不可得因髠思誼囚之城中兵愈窘舜舉掘坎于前謂左〉

〈右曰城䧟吾自刎汝當以此尸瘞此中初思𧨏去禧舜舉幕中有水兩壷將士絶飲已三宿賊不知而攻之稍緩是日忽於城下呼曰漢人何不速〉

〈降爾無水已三日禧以壷中水揚于外示之曰若無水此何物也賊咲曰止此耳夜半賊兵四面急攻先梯穴而人士卒飢羸不能拒因各潰散舜〉

〈舉自殺禧稷爲亂兵所殺將校惟曲珍王湛李浦獲免逃歸者數千人千人身皆被創賊視利見有衣甲者窮鬬不置殺之奪其物故能脫者大抵〉

〈皆裸祖被髪至有蕃落指揮使馬黄者驍勇絶倫城䧟不肯逃持刀大呼出入賊陣中殺數百人而後死初珍之失馬危甚忽有老人牽馬以授之〉

〈曰此曲太尉乎因得馳去是役也正兵及粮卒死者凡十餘萬人官吏將校數百人賊欲進𡨥延州會諸賊爭所掠不平賊將懼變乃耀兵米脂城〉

〈下而退涑水記間詔罷涇源之役更命修永洛寨髙遵裕旣敗歸元豐五年李憲請發兵自涇源築寨稍前直抵靈州攻之可以必取詔從之先〉

〈是朝廷知陝西困於夫役下詔諭民更不調夫至是李憲牒都轉運司復調夫以饋粮以和雇爲名官日給錢二百仍使人逼之云受宻詔若違軍〉


〈令斬都運使以下民間騷然百姓不能堪一夫相聚立栅於山澤不受調吏徃輙歐之解州枷知縣以督之不能集知州通判自詣縣督之亦不能〉

